HAUTSAK HARROTZEN

Euskal Herrian, 2025eko ekainaren 26an
Ekainak 25. Mahai Negoziatzailea

III. ERANSKINA (ORDEZKOEN ARAUDIA)

Aurrez aipatu genizun moduan, azken pintzeladak ematea falta zitzaion dokumentuari

eta gaur akordio batetara iritsi eta sinatu dugu.
Honen inguruko dokumentu zehatz bat sortu eta helaraziko dizugu aurrerago.
FINKO BERRIEN KONTRATU SINAKETA

Saila hainbaten ohartarazi dugun arren, ekainaren amaierara iritxi gara, eta oraindik

aplikatiboarekin arazoak dituztela esan digute, azken hiru asteetan bezala.

Hitz egin dugunaren arabera, meritu lehiaketan finkatu diren langileei SMS bat
bidaliko zaie (aste honetan suposatzen da), formulario batetara bideratuz, sinatzeko

hitzordua hartzeko.

Sinadurak gauzatzeko wuztaila habilitatuko dute, baina kontuan izanda jendea
oporretan egongo dela... salbuespen egoeretan, abuztuan ere emango da sinatzeko

aukera beti ere justifikatuta baldin badago.

Gogoratu, finkatu zaren lurraldeko ordezkaritzara joan behar duzula kontratua

sinatzera.
IKASTURTE HASIERAKO ESLEIPENA (COCU)

Dakizunez, aurtengo ikasturte hasierako esleipenean banatuko diren lanpostuen
artean lan metaketa asko egongo dira. Lan metaketen iraupena gehienez 10
hilabetekoa izan daiteke, beraz, gaur akordio bat sinatu dugu ikasturte hasierako
esleipenetan banatuko diren lan metaketen iraupena 12 hilabeteko izan dadin.
Horretaz gain lanpostu hoiek 2026ko irailaren lean beranduenez bakante izaera

izango dute eta lanpostua betetzen duen langileak betetzen jarraituko du, hurrengo

www.steilas.eus

Araba © 945 14 11 04 Bizkaia © 944 10 02 98 Gipuzkoa © 943 46 60 00 Nafarroa ® 948 21 23 55
araba@steilas.eus bizkaia@steilas.eus gipuzkoa@steilas.eus nafarroa@steilas.eus



ikasturteko esleipenetan bakantedun moduan parte hartuz. Akordio honek ikasturte

hasierako esleipenetan eskeiniko diren lan metaketetan bakarrik izango du eragina.
LAN HITZARMEN BERRIA

Sailak uztaileko lehenengo hamabostaldian sinatu eta indarrean sartzeko “esperantza”

adierazi du.
PLANTILAK ESLEITZEKO IRIZPIDEAK

Nahiz eta gaurko bilerara Aniztasunerako eta Inklusiorako zuzendaria eta Hezkuntza
Berezirako Zerbitzuaren arduraduna bertaratu diren, orain dela astebete baina

gehiago bidali genizkien ekarpenak gaurko bileran bertan iritsi dira haien eskuetara.
Beraz, ezin izan dugu gaia behar den moduan jorratu.

Beste bilera bat eskatu dugu gaia fundamentuz heldu eta lantzeko.

KURTSO HASIERAKO JARRAIBIDEAK

Kontuan izanda irailean hasiko dugun ikasturtea berezia izango dela hitzarmen
berriaren sinadurak ekarriko dituen aldaketak direla medio, aste honetan, datorren

ikasturteko jarraibideen zirriborroa helaraziko digute, ekarpenak egin ahal izateko.
FISIOTERAPEUTA ETA OKUPAZIO TERAPEUTEN IBILTARITZA

STEILAStik Euskal Autonomia Erkidegoko unibertsitatez kanpoko irakaskuntza
publikoaren eremuko lanpostu ibiltarietan irakaskuntza-jarduera betetzeagatik eta
hezkuntza-premia bereziei erantzuteagatik orduak eta dirua konpentsatzeko
araubidearen aginduaren zirriborroari ekarpenak egingo dizkiogula adierazi diogu
sailari, araudi horrek Fisioterapeutak eta Okupazio Terapeutak ere barnebildu behar

dituelako.

ERRELEBO KONTRATUA

Errelebo kontratuaren gaiak oraindik airean jarraitzen du. Azken mahai orokorrean
hitz egin zenaren arabera, errelebista izateko aukera lan eskaintza publikoan plaza
lortu ez dutenei baina prozesuetan ordezko zerrendetan geratu direnei eskeiniko zaie,
horrela finkotasuna lortuz. Guzti hau ezin da aldebakarrez egin, sailak alde
sozialarekin adostu behar du eta horretarako uztailaren hasieran bilera bat egongo da,

guzti hau lotu ahal izateko. Berri gehiago ditugunean jakinaraziko dizkizugu.

Bitartean, irakasle funtzionarioen gazteberritze planeko ordu metaketaren eskaera
ezin izango dute egin lan-legepeko irakasleek, baina errelebo kontratuaren korapiloa
askatuta dagoenean, lan-legepeko irakasleak adinagatiko arrazoiengatiko lanorduen
metaketa eskatzeko aukera ematen duen deialdia argitaratuko dute eta eskaera
egiteko aukera izango dute beti ere errelebo kontratua eskatzeko baldintzak betetzen

ez badituzte.

